
Pamaosing pawartos pasamuwan

TIMBALAN PANGIBADAH

Prdt.: Pasamuwan ingkang kinasih, ing enjang menika kita tetunggilan ing ngarsanipun Gusti.
Kita ngriyayakaken sih-katresnanipun Gusti ingkang boten naté surut, kepara nalika
gesang karaos awrat. Kados déné Bapa nresnani maring para putranipun, makaten ugi
Gusti tresna maring tiyang-tiyang ingkang ajrih-asih dhumateng Panjenenganipun.
Sumangga kita sowan kanthi manah ingkang tinarbuka, nampéni pamulihan, saha
pangajeng-ajeng ingkang kacawisaken Gusti tumrap para putranipun.

Kanthi nyawiji ing manah sumangga kita lumebet ing pangibadah menika kanthi
ngrepekaken KPJ 59: 1,2 “Pinujia Tansah”, kita repekaken kanthi jumeneng.

1) Pinujia tansah Allah Mamirah, kang gung tresna nira mring salir titah.
Tyang dosa duraka sinung apura, tinebus sing pati temah basuki
Refr. | uhurna, mulyakna Gusti Sang Pamarta! Luhurna, mulyakna Pangruwating dosa.
Pasrah maring Allah srana pracaya margining waluya tentrem raharja.

2. Pinuji slaminya Allah Matresna, kang ngegungken sabar mring tyang kang nasar,
nuntun mring pitobat srana sih-rahmat, mrih tyang mursid yekti sinung Roh Suci.Refr

VOTUM lan SALAM (jumeneng)

Pdt:  Sumangga pangibadah punika sami kita sengker kanthi pengaken, Sang Yehuwah
ingkang nitahaken langit kaliyan bumi, punika tuking pitulungan kita.
Sih rahmat lan tentrem rahayu saking Allah Rama kita lan Gusti Yesus Kristus wonten
ing para sedherek sedaya. Amin.

KIDUNG PAMUJI (lenggah)

Imam: Pasamuwan ingkang kinasih, dinten menika kita kaajak ambyur ing sih-katresnan
ingkang nglangkungi sadhéngah pameteg lan karépotaning gesang. Saben brayat
ingkang nggesangi napasing tresna sejati, saéstunipun manggen ing salebeting
dhamparing Gusti Allah. Ing ngriku, kita badhé tansah manggihaken pancadan murih
tetep kiyat lan rosa teguh. Pramila sumangga kita puji Asmanipun Gusti kanthi
ngrepekaken KPJ 329 “Saiba Gung Nikmatnya”.

1) Saiba gung ing nikmatnya, lamun sadherek sagriya sami rukun ing pitepangan.
Pundi dununging katresnan, mesthi tansah kadhawahan berkahing Allah
lan kraharjan, kanggenan Allah pribadya, miwah gesang salaminya.

PANGAKENING DOSA (Pratelan Bujana Suci)
Pdt: Pasamuwan ingkang kinasih, Kados ingkang sampun kawartosaken ing pawartos
pasamuwan, bilih ing pangibadah punika kita badhé nampi Sengkeran Bujana Suci,



minangka sarana pangrimating kapitadosan. Peladosan Sengkeran Bujana Suci
kadhasaran bujana ing wanci dalu dungkap Gusti Yesus Kasalib.

Wonten ing bujana punika Gusti Yesus mundhut roti, lajeng kacuwil-cuwil sarta maringaken
roti wau dhateng para murid kanthi ngendika: “Iki badanKu kang kaparingake marga saka
kowe. ki tindakna minangka pangeling-eling marang Aku!” Mengkono uga tuwunge sawise
dhaharan, pangandikane:”Tuwung iki prajanjian anyar kang sarana getihKu, kang
kawutahake marga saka kowe.”

Sengkeran Bujana Suci ngemutaken kita dhateng:

1. Kasalib, seda saha wungunipun Sang Kristus

2. Kita minangka tiyang pitados sampun katetepaken dados brayatipun Gusti Allah

3. Kasampurnaning kawilujengan ingkang sampun karangcang dening Gusti Allah

[Pandonga pribadi / Ening sawetawis]

KIDUNG PANELANGSA

Imam: Pasamuwan ingkang kinasih, sumangga kita nelangsani dosa-dosa kita, kanthi
ngrepekaken kidung panelangsa saking KPJ 61: 1,3 “Saestu Keduwung”.

1) Saestu keduwung kula, dene kirang setya.
Kadhawuhan kinen tresna dhateng Allah wah sesami,
nging tan ana bukti Aduh Gusti, nyuwun suci

3) Saéstu keduwung kula, dé ndlarung ing dosa.
Nadyan rinoban sih-rahmat, nging datan énggal mratobat,
mangkotaken ati. Adhuh Gusti, nyuwun suci.

PAWARTOS SIH-RAHMAT

Pdt.:  Tumrap kita ingkang ngakeni dosa lan saéstu mratobat, nampénana pawartos sih-rahmat
ingkang kapethik saking Jabur Masmur 34:19 ingkang mratélakaken, “Pangéran
Yéhuwah ana ing sacedhaké para wong kang rempu atiné, sarta para wong kang pepes
budiné padha dipitulungi.” Wonten ing Sang Kristus, panjenengan sampun kaapunten.
Makaten Pawartos sih rahmat saking Gusti

KIDUNG KASANGGEMAN (jumeneng) ~Kairing Karawitan Pusporeno~

Imam: Kita tanggapi pawartos sih rahmat saking Gusti punika kanthi ngrepekaken Kidung
Kasanggeman saking KPJ 158: 1,2 “Ditansah Padha Bungaha”, kita repekaken kanthi
jumeneng.

1) Ditansah padha bungaha nampeni kabegjan swarga,
karana kita wong dosa ingentas saking antaka.
Refr. Tansah bungah ing patunggilane Gusti,
Tansah bungah, wit sinung gesang sejati

2) Tansah ulah kabecikan, dhemen aweh pitulungan,
yeku pratandhaning sokur mring sihing Allah Maluhur....Refr...



PALADOSAN PANGANDIKA (lenggah)
= Pandonga Epiklese (nyuwun panuntuning Sang Roh Suci)
= Pamaosing Kitab Suci

Pdt : Waosan Kitab Suci kapethik saking ..................... Rahayu ingkang sami
mirengaken pangandikanipun Gusti saha sami dipun estokaken. Haleluya!
J i (ngrepekaken) Haleluya! Amin!
= Khotbah

= Wekdal Ening

PALADOSAN SENGKERAN BUJANA SUCI

Pasamuwan ingkang kinasih, Saderengipun nampeni Sengkeran Bujana Suci, sumangga kita

sepisan malih ndadar dhiri kita piyambak-piyambak langkung rumiyin srana pitaken dhateng dhiri

kita mekaten:

1) Punapa kita saestu rumaos lan ngakeni kawontenan kita ingkang mboten wilujeng karana
dosa kita, nanging awit saking berkahipun Gusti Allah kita kaparingan kawilujengan lantaran
seda tuwin wungunipun Gusti Yesus Kristus?

2) Punapa kita saestu ngadhahi tékad nglampahi gesang enggal ing wewengkonipun Sang Roh
Suci?

3) Punapa kita saestu badhe nglampahi gesang kanthi kebak ing raos sokur wonten salebeting
patunggilan minangka brayatipun Gusti Allah?

Pasamuwan ingkang kinasih, sumangga kita ndedonga:

‘Dhuh Gusti mugi wontena kepareng Paduka ngagem Sengkeran Bujana punika dados sarana
pangrimating kapitadosan kawula sedaya ngantos kawula sami tansah yakin dhateng
pakaryaning Allah ingkang milujengaken, ingkang kaparingaken dhateng kawula wonten ing Gusti
Yesus Kristus, sarta tansah gadhah pangajeng-ajeng dhateng bujana ingkang sampurna wonten
ing swarga, minangka kasampurnaning kawilujengan. Amin*“

o KPJ 314:1 “Wonten Ing Bujana Swarga“
1) Wonten ing bujana swarga tahsih langkung panggenan. Angger tyang dosa mratobat,
mesthi nggih sinuruhan. Gusti ngutus pra abdinya ngundangken ing sajagad
dhateng sawarnining jalma kang ngrumaosi cacad. "Rungokna! Neng swarga,
isih luwih panggonan. Wong dosa, mareka! Sira kang sinuruhan."
(Pradata ngedaraken roti bujana suci, kairing gendhing KPJ 266 dening Karawitan “Pusporeno’)
e KPJ 278:1 “Wonten Darah Suci Mancur*
1) Wonten darah suci mancur neng ardi Golgota, nggih rahipun Gusti Yesus
Kang ngicalken dosa. kang ngicalken dosa, kang ngicalken dosa.
Nggih rahipun Gusti Yesus kang ngicalken dosa.
(Pradata ngedaraken anggur bujana suci, kairing gendhing KPJ 266 dening Karawitan “Pusporeno”)

PANDONGA SAFAAT kapungkasan DONGA RAMA KAWULA (kakidungaken)



PISUNGSUNG SOKUR lan PISUNGSUNG BUJANA SUCI ~dening pradata~

Prdt.. Pasamuwan ingkang kinasih, kita kapringan wekdal kangge caos pisungsung sokur saha
pisungsung bujana suci. Pasamuwan ingkang badhe caos pisungsung bujana, saged
kalebetaken wonten amplop ingkang sampun sumadiyo utawi saged scan QRIS, kanthi
tambahan nominal pitu rupiah.
Wondene dasar anggen kita caos pisungsung kapethik saking Masmur 116: 12-14
“Kang dakgaweé piwales apa marang Sang Yéhuwah, tumrap ing sakéhé sih-kadarmané
marang aku? Aku arep njunjung tuwunging pangentasan lan arep nyebut asmaning
Pangéran Yéhuwah, arep ngluwari kaulku marang Sang Yéhuwah ana ing ngarepé umat
kabéh.”
Kangge ngiringi kempaling pisungsung, kita puji KPJ 161: 1,2 “Jiwa Raga Kawula”
1) Jiwa raga kawula konjuk mring Sang Pamarta, mugi dados lantaran

kamulyaning Pangeran, kamulyaning Pangeran.

Kantong Pisungsung kaedaraken, kairing instrumen. Pasamuan ingkang badhe caos pisungsung
bujana ugi saged scan QRIS, kanthi tambahan nominal Rp 7,- (mis. Rp 25.007)

2) Tangan-suku kawula nindakken pakaryannya, mrih sesami basuki,
nampeni sihing Gusti, nampeni sihing Gusti.

Pandonga Pisungsung

PANGAKEN PITADOS RASULI (jumeneng)

Imam: Pasamuwan kasuwun jumeneng, Sesarengan kaliyan umatipun Gusti ing sadhéngah
wekdal lan papan, sumangga kita ngénggalaken kapitadosan kita kanthi ngucapaken
Pangaken Pitados Rasuli, ingkang makaten: Kawula pitados......

PANGUTUSAN lan BERKAH

Pdt:  Enerna manah panjenengan dhumateng Gusti. Dadosa seksinipun Gusti wonten ing
pundi papan, lan panjenengan tampi berkahipun Gusti: Sih rahmatipun Gusti Yesus saha
sihipun Gusti Allah tuwin patunggilanipun Sang Roh Suci wonten ing para sedherek
sedaya. Amin.

KIDUNG PANUTUP -> KPK 300: 1,3 "Karahayoning Tyang Gegriya"

1) Arahayu sagunging tyang gegriya ingkang tansah rumaket mring Gusti,
mung Gusti, dadya tuking basukinya klayan bingah prentahnya pinundhi
sekakapti anilingken sabdanya, angabekti Allah klayan eklas,
rinten ndalu angluhurken asmanya myang sumuyud kalayan trus ing tyas.

3) Arahayu sagung tyang neningkahan, kang tan nglirwakken prentahing Gusti,
nggulawenthah brayat klayan kasetyan, mrih sami tulus ing pangabekti,
saha tansah sami sareng ndedonga, sabiyantu ing bot repotira,
anebihi bebaya cecongkrahan, lestantun sami manggih kraharjan.



